Takode napominjemo da ova stu-
dija dr Vere Mujbegovi¢é pored
niza nauénih kvaliteta spada i u
pionirske poduhvate ove vrste u
naSoj istoriografiji i drustvenoj
nauci uopste.

Osim toga, ova studija, s obzi-
rom na navedeni naut¢ni koncept,
koga se dr Mujbegovi¢ dosledno
pridrZavala odlikuje se, koliko je
nama poznato, i od mnostva li-
terature o ovoj problematici i u
inostranstvu. Zapravo, studija se
izdvaja kako od one koja je na-
stala u okviru komunisti¢kog po-
kreta (uglavnom Nemackoj De-
mokratskoj Republici i u SSSR),
¢iji su autori retko uspevali da
se izdignu iznad apriorizma, na-
rotito kada se ocenjuje vlastita
proslost i praksa, kao i iskljuti-
vosti prema drugim strujama u
radni¢kom pokretu, tako isto i
od literature koja je potekla iz
pera socijaldemokratskih ili gra-
danskih autora, koji i pored na-
glaSenog objektivizma najteSce
nisu mogli da se oslobode pri-
strasnosti i jednostranosti druge
vrste, Ove ¢&injenice istovremeno
govore o izuzetnoj Sansi nase isto-
rijske nauke, koju je ovoga puta
na§ autor uspe$no reprezentovao
u ovoj svojoj studiji.

PERO DAMJANOVIC

Raymond Cartier:

La seconde guerre mondiale

Tomes I—II, Larousse
Paris-Match,

Paris 1965—1966. str.

Pisati danas potpunu historiju
drugog svjetskog rata veoma je
delikatan i sloZen posao. Pored
toga Sto postoji preveliko obilje
materijala o dogadajima koji su
trajali Sest godina i koji su se
zbivali u gotovo svim dijelovi-
ma svijeta, jo§ uvijek smo blizu
tim dogadajima i mnogi njihovi
aktivni uéesnici jo§ su u Zivotu.
Rane koje je taj rat zadao Covije-
¢anstvu duboke su i jp§ uvijek

neiscijeljene, i tesko je sve te
dogadaje prosudivati na objekti-
van i nepristran nadin.

Raymond Cartier, poznati fran-
cuski novinar, bio je u ponesto
povoljnom poloZaju za ovaj po-
sao. On je jo§ od ranije poznat
po nekim djelima iz historije
drugog svjetskog rata! i po obi-
mnim popularnim ¢lancima obja-
vljenim u reviji »Paris-Match«.
Imao je dodira sa masom doku-
menata prezentiranim na Nirn-
berSkom procesu, a takoder su
mu bili pristupaéni i zaplijenjeni
njemacki dokumenti koji se sada
nalaze u Sjedinjenim Drzavama.
Po njegovim rije¢ima, posao mu
je bio olakSan i memoarima ve-
likih  uCesnika tih dogadaja —
Churchilla, Eisenhowera, de Ga-
ullea, MacArthura, Mansteina i
drugih.

Na koricama svoje knjige pisac
je naveo — »PokuSao sam. Ovo
djelo dugac¢ko je po broju strana
koje obuhvata. Ono je kratko pre-
ma broju i sloZenosti dogadaja na
koje se odnosi. Nastojao sam da
bude potpuno. Nadam se da je
objektivno. Siguran sam da je i
dobronamjerno«.

Citavu materiju o ratovanju kroz
Sest godina autor je izloZzio po
strogom kronoloskom redu. Djelo
je podijeljeno na dvije knjige
jednakog obujma. Prva knjiga o-
buhvata period od 1. septembra
1939. do 31. augusta 1942. Druga
knjiga obuhvata preostali period
od 1. septembra 1942. do 2. sep-
tembra 1945. Ove dvije knjige
dalje se dijele na ukupno 32 po-
glavlja u kojima su opisani doga-
daji od nekoliko dana, sedmica
ili mjeseci, prema njihovom zna-

© ¢aju. Unutar svakog od tih po-

glavlja opisani su ratni dogadaji
od vaznosti za autora u svim di-
jelovima svijeta. U tome je po-
stignuta posebna draz kod ¢Cita-
nja. U poglavlju koje na primjer

opisuje dogadaje u septembru
CJos w1951 goding ivadao je kod nas
prijevod njegove knjige — Ratne tajne

otkrivene na sudenju u Nirnbergu, Mc
dunarodni problemi, Beograd.



1942, ¢italac uporedo prati zbiva-
nja na sovjetskom bojistu od
Arktika do Kavkaza (posebno kod
Lenjingrada), zraénu bitku nad
Evropom; pomorsko ratovanje na
Atlantiku, bitke u Sjevernoj Afri-
ci, u dZunglama Burme, dogada-
je na kineskom frontu. te bitke
na Novoj Gvineji i u Gvadalka-
nalu.

S obzirom da je ovo prvo siste-

matsko djelo o drugom svjetskom -

ratu, ono je na taj nacin intere-
santno i za stariju generaciju
koja je preZivjela rat. ali bolje
zna jedino dogadaje s kojima je
neposredno vezana. Ono je jedna-
ko interesatno i za mladu gene-
raciju.

Medutim, od ovog djela ne tre-
ba ocfekivati previe. U njemu
nema suptilnih ekonomskih, soci-
jalnih i globalno-strategijskih
analiza, niti sociolo$kih objasnje-
nja uzroka i posljedica toga rata.
Autor je na veoma interesantan,
ali na novinarski naéin opisao
manje-viSe same dogadaje, a nje-
gova izvanredna novinarska daro-
vitost iSla je, kako ¢emo vidjeti,
ponekad na ustrb preciznosti.

Pored najznacajnih dogadaja koji
su bitni za svaku historiju toga
perioda, pisac je svoje izlaganje
veoma vjesto protkao ¢itavim ni-
zom detalja koji doCaravaju
atmosferu vremena i karaktere
liénosti. Da navedemo dva takva
detalja.

Prvi detalj. Amerikanci su paZlji-
vo pripremali svoju invaziju na
Sjevernu Afriku, koja je izvrSena
u novembru 1942. Da bi se pre-
venirao otpor francuskih trupa
vijernih Pétainu, trebalo je zavr-
bovati neku visoku francusku
vojnu licnost, koja bi u isto vri-
jeme posluzila kao protuteza de
Gaulleu, koga Eisenhower nikako
nije podnosio. Izbor je pao na
generala Girauda koji je u dobi
od 63 godine hrabro, pod teskim
okolnostima, pobjegao iz nje-
matkog vropstva i dokopao se
neokupirane Francuske. S njime

je stupilo u dodir osoblje ame-
riCkog konzulata u Lyonu. On je
prihvatio ponudu za suradnju,
pod uvjetom, ni manje ni vige,
da on li¢no preuzme komandu
svih savezni¢kih trupa 48 sati
nakon iskrcavanja, kao i svih
francuskih trupa. Odgovor Roose-
velta na taj uvjet je bio neodre-
den, ali ponuda nije bila izri¢ito
odbijena. Kad je Giraud potajno
bio prebaden na Gibraltar gdje se
nalazio 8tab Eisenhowera koji je
stvarno rukovodio operacijama,
on je uSao u kabinet Eisenhowera
i superiornim glasom kao prema
potéinjenom obratio mu se —
»General Giraud spreman je da
preuzme komandu«. To je izazvalo
konsternaciju, ali naravno od
preuzimanja komande nije bilo
nista.2

Drugi detalj. Kada je u Rimu
svrgnut Mussolini u julu 1943, i
kad su poleli tajni pregovori sa
saveznicima o kapitulaciji, nova
talijanska vlada pod marsalom
Badogliom svim silama se trudila
da uvjeri Nijemce da je na nji-
hovoj strani i da Zeli produziti rat
kao saveznik Njemackog Reicha,
kako bi dobila na vremenu. Ni-
jemei su bili jako sumnjic¢avi,
ali su i talijanske tvrdnje zvuctile
jako uvjerljivo. Tako se li¢no
marsal Badoglio kleo novoime-
novanom njemackom predstav-
niku Rudolfu Rahnu: »Ja sam
marsal Badoglio, sa Mackense-
nom i Pétainom najstariji sam
mar$al u Evropi. Nepovijerenje
njemacke vlade me vrijeda. Dao
sam vam svoju rije¢ i morate mi
vjerovati...« U isto vrijeme
otpoéeli su pregovori u Lisabonu
sa saveznicima, ni manje ni vise
nego o predaji Rima.?

Pojedine li¢nosti drugog svjetskog
rata tesko je opisati. To se u
prvom redu odnosi na Hitlera, o
kome ni historija ni psihijatrija
nisu dale posljednju rije¢. Ray-
mond Cartier je uloZio mnogo
truda da i tu pokaZe pravu mje-
ru. Iz njegovih opisa proizilazi

2 Tome II, pp. 25—26, 30

da je Hitler u strategiji bio daro-
viti amater, ali samo amater,
koji je na pocetku rata bio u sta-
nju da postigne nekoliko bri-
ljantnih pobjeda. No zbog krajnje
samouvjerenosti, arogantnosti i
svakog odbijanja da shvati re-
alnost i primi te$ku odgovornost,
kasnije je &¢inio ¢&itav niz nepo-
pravljivih greSaka.  Nasuprot
tvrdenju nekih njemackih gene-
rala, njegova odgovornost nije to-
liko velika zbog izgubljenih bita-
ka, za koje je vise zasluina
suprotna strana, nego zbog og-
romnih gubitaka u ljudstvu i
materijalu koji su nastali zbog
upornog odbijanja da dozvoli
povlacenje sa poloZaja gdje je
prijetila opasnost opkoljavanja.
Staljingrad je tu bio najocitiji,
ali ne i jedini primjer. Ova takti-
ka mozda ga je i spasila u zimi
1941. od rasula, ali ga je kostala
teSkih Zrtava u kasnijim operaci-
jama u Rusiji i u Sjevernoj
Africi.

Iz svih tih prizora dobiva se
slika koliko je nacistitkom vodi
bilo malo stalo do sudbine ljudi
— pojedinaca, pripadnika njego-
govog vlastitog naroda, kome je
navodno gradio tisu¢ugodisnje
carstvo. Tu se vidi i njegov me-
galomanski karakter koji je gra-
ni¢io sa ludos¢u, kada je pred
kraj rata svu odgovornost za
poraz svalio na kukaviéluk nje-
mackog naroda, koji navodno nije
bio dostojan njegovog genija.t

Jednako su upedatljivo bile opi-
sane strahote nacistitke okupacije
u pokorenim dijelovima Evrope
i u nacistickim logorima smrti.
U tome pogledu jod su straviénije
ilustracije —— nekoliko fotografija,
narotito onih u boji, koje su
sadinili saveznici nakon zauzeéa
nekih od tih logora. Pored stra-
hota nacistitke okupacije, u
knjizi su opisane i strahote ja-
panske okupacije, koje su po bro-
ju Zrtava, u prvom redu u Kini,
moZda jo§ i veée nego u Evropi.
Zatim surovi rezim u japanskim
koncentracionim logorima gdje je
smrt kosila na hiljade Evroplja-

na — zena i djece — jednostavno
zbog toga $to im nisu davali ni-
kakve lijekove. U ovom kratkom
prikazu ne moZemo izloZiti sve
detalje koji su vrijedni da budu
izneseni, jer je Sestogodi$nji rat
bio zaista pun tih dogadaja.

Vazno je pitanje koliko se autor
kao Francuz uspio distancirati od
tih dogadaja i s kolikom je
objektivnoséu izlagao d&injenice.
Uvijek postoji opasnost da se po-
naSanje pobjednika, onako kako
on tvrdi da je bilo, uzima za
mjerilo ratovanja, krace redeno
— da pobjednik uvijek ima pra-
vo. Na primjer u evoluciji me-
dunarodnog ratnog prava kao
osnova na kojoj su se izgradila i
razvila pravila obi¢ajnog ratnog
prava, uvijek se uzima kao nor-
malan nac¢in ratovanja onaj od
strane pobjednika, i to preteZno
Britanaca, Francuza i Amerika-
naca. Pri tome se pre$ucuje natin
ratovanja u osvajanju kolonija i
u uguSivanju ustanaka u kolo-
nijama.

U drugom svjetskom ratu nije
bilo dileme koja je strana u
pravu, bar s obzirom na eti¢ke i
humanisti¢ke vrijednosti koje su
vazile prije toga rata i koje su
se nakon njegovog zavrSetka na-
stavile da razvijaju. No autor
je pokazao napor da kriti¢ki pro-
cijeni i ponaSanje pobjednika.
Ako tu i ne pomenemo Katynsku
Sumu i VarSavski ustanak, kao
primjere mozemo navesti — krvo-
proliée kod Mers el-Kébira iz
1940, po misljenju autora potpuno
nepotrebno® — zatim i britansko
bombardiranje Dresdena u noéi
izmedu 13. i 14. februara 1945, u
kome je naslo smrt 135.000 lica,
najvet¢im dijelom civilnog sta-
novni$tva — Zena i djece, izbje-
glica sa teritorija osvojenih od
Crvene armije. To bombardiranje
nije imalo nikakvog utjecaja na
razvoj ratne situacije, i u to doba
bilo je potpuno nepotrebno.°
Autor jednako ocjenjuje i bacanje

s Tome II, p. 105.
4 Tome II, p. 330.



atomskih bombi na Hirosimu i
Nagasaki.’

MozZemo na kraju postaviti i pi-
tanje koliko je autor uspio da
bude potpun u opisivanju doga-
daja iz drugog svjetskog rata.
NeizbjeZno je bilo ono $to je on
sam naveo na koricama svoga
djela, da je mjegovo izlaganje
kratko prema broju i sloZenosti
dogadaja na koje se odnosi. No tu
se upravo postavlja pitanje ko=
liko je on bio objektivan u se-
lekciji dogadaja koje je iznio.

Daleko najveéi dio posvecéen je
glavnim zaraéenim stranama —
Britaniji, Sjedinjenim DrZavama,
Sovjetskom Savezu, Njemadkoj,
Japanu, Italiji i Kini. Autor ne
bi bio dovoljno Francuz da isto
tako znaajan prostor nije dao i
svojoj zemlji. Opisi dogadaja su
dati veoma objektivno i sa mje-
rom, ali sigurno predimenzioni-
rana u odnosu na zna¢aj Francu-
ske u tome ratu.

Historija rata na teritorijama
svih drugih zemalja data je sa-
mo utoliko, koliko je bila vezana
za ratne operacije glavnih zaraée-
nih sila na njihovoj teritoriji, na-
ro¢ito na poetku rata i u ope-
racijama za oslobodenje. Izuze-
tak u tome bila je Poljska kojoj
je posvecéen relativno znatan pro-
stor, kako u pogledu situacije za
vrijeme okupacije, tako i ustanka
VarSavskog geta, VarSavskog
ustanka, te poljskog pitanja na
Jalti i u Potsdamu.

O pokretima otpora u okupiranoj
Evropi, s izuzetkom Francuske,
Poljske, Sovjetskog Saveza i Sje-
verne Italije pri zavrSetku rata,
u knjizi ne saznajemo gotovo
nista. Bilo je o tome navedeno
nekoliko opéenitih fraza, koje su
vaZzile za sve okupirane zemlje,
u vezi sa situacijom i politikom
koju je u njima provodio nje-
macki okupator. Tako se dobiva
pogresan utisak da su pokreti
otpora viSe rezultat nacdina oku-
pacije i njenih zloupotreba, nego
patriotizma pokorenih naroda i
njihove Zelje da se oslobode.

Nas ovdje posebno interesira, ka-
kav je zna¢aj i prostor u ovoj
kompletnoj historiji drugog svjet-
skog rata dobila .Tugoslavija.
Odmah mozemo odgovoriti — go-
tovo nikakav!

Njemacki napad na Jugoslaviju
u aprilu 1941. i operacije do ka-
pitulacije, korektno su opisani,
srazmjerno opisima njemacke
ekspanzije na pocCetku rata u
drugim zemljama. No za period
nakon kapitulacije, pa do kraja
rata, moZzemo doslovno citirati sve
navode u knjizi koji se odnose
na zbivanja na teritoriji Jugosla-
vije.

Na strani 239. prve knjige na-
vedeno je o Jugoslaviii sljedece:
»Naro¢ito u balkanskim i slaven-
skim zemljama, koje su bile ne-
milosrdno potladene, oruzani otpor
je rano zapoceo... U Jugoslaviji
nije postojao kontinuitet borbe
slabih ostataka oruZanih snaga i
ustani¢ke borbe: pukovnik Draza
Mihajlovié, posto je odbio da se
preda, dofepao se Hercegovine, i
na surovoj Ravnoj Gori8 poceo je
organizirati svoju gerilu. Tito je
stupio na scenu tek tri mjeseca
kasnije, malo vremena nakon
otpoc¢injanja neprijateljstava iz-
medu Njemacke i SSSR-a«.

U drugoj knjizi, na stranama
121—122, posvetenim Teheranskoj
konferenciji, Jugoslavija se i ne
pominje.

Na strani 152. druge knjige saz-
najemo da su u SS trupe, tu Ba-
bilonsku kulu naroda, kako kazZe
autor, bili zavrbovani pripadnici
naroda — »Francuzi, Talijani,
Hrvati, Madari.. .«

Na strani 216, kod opisa napre-
dovanja sovjetskih trupa u Ru-
munjskoj u drugoj polovini 1944,
navedeno je doslovno sljedeée:
»Le 5 septembre, les Russes font

s Tome I, pp. 149—150.

% Tome II, pp. 309—310.

* Tome II, pp. 360, 366.

§ Proizilazi da se Ravna Gora nalazi u
Hercegovini.

leur jonction a Turnu-Severin
avec les bandes de Tito«. Za
izraz »la bande« francuski rje¢nik
Larousse daje sljede¢e objasnje-
nje — »Skup vise osoba koje idu
u grupi ili su udruzene u nekoj
namjeri, npr. banda daka, banda
lopova«. Francusko-hrvatskosrp-
ski rjeénik Valentina Putaneca
prevodi ovaj izraz na sljedeci
naéin — »&eta; grupa, jato; ¢opor,
rulja, banda, stranka«. Citalac
moze izabrati onaj prijevod koji
mu se najvise svida.

Na istoj strani doznajemo da je
Hitler u to vrijeme zabranio da-
vanje navrat-nanos naredenja o
evakuaciji Krete, Gréke i Ju-
goslavije,

Na strani 268. navedeno je da je
bitka kod Arnheima »bila samo
lokalni defanzivni uspjeh, ali da
ne treba =zaboraviti evakuaciju
Balkana, gubitak Beograda i so-
vietski prodor u madarsku Pu-
stu«. Time se iscrpljuju opisi ope-
racija za oslobodenje Beograda.
Na strani 298. navedeno je da
se njemacki general-pukovnik
Wohler sa svojim trupama na-
dovezivao na Dravi sa ratiStem
Jugoistok, gdje je marsal Kessel-
ring branio Hrvatsku i Sjevernu
Italiju. Tu se vjerojatno nije
radilo o Hrvatskoj nego o Slo-
veniji.

U opisu konferencije na Jalti, na
strani 306, opisano je protivljenje
Staljina da se Francuskoj dodi-
jeli okupaciona zona u Njemackoj.
S tim u vezi Staljin je iznio slje-
dec¢i argumenat: »Stradanja Fran-
cuske manja su od stradanja Bel-
gije ili Holandije. Njeno ucesce
u ratu, sa osam divizija, manje
je od ule8¢éa Jugoslavije koja ih
ima devet, ili lublinske Poljske
sa jedanaest divizija«.

Na sljedecéoj, 307. strani, jo§ je
u vezi s Jaltskom konferencijom
dodano — »Kada je konferencija
otpotela, Rusi su ve¢ osvojili
Rumunjsku, Bugarsku, Jugosla-
viju, Madarsku, djeli¢c Cehoslo-
vatke, Poljsku, Prusku i Sleskuc,

Na strani 347. navedeno je da je
potetkom maja 1945. u Central-
noj Evropi grupa armija Lohr
drzala sjever Balkana.

Napokon u opisu konferencije u
Potsdamu, na starni 361, nave-
deno je sljedete — »Ruska gra-
nica kretala se »od rta Nord u
Isonzo-u«, obuhvatajuéi balticke
zemlje, istok Njemacke, ¢&itavu
Cehoslovacku, veliki dio Austrije,
Madarsku, Rumunjsku, Bugarsku,
Jugoslaviju, mozda Grcku, »sa
velikim prestolnicama Srednje
Evrope ukljutuju¢i Berlin, Beg,
Budimpes$tu, Beograd, Bukurest,
Sofiju...« Zaista precizni opisi,
bar $to se tice Jugoslavije.

U kronologiji ratnih dogadaja na-
vedeno je, istini za volju, neSto
vise detalja o naSoj historiji, no
ova knjiga nije kronologija datu-
ma, nego bi trebalo da bude histo-
rija drugog svjetskog rata.

Svakoj evropskoj zemlji koja je
utestvovala u ratu dato je viSe
prostora u ovoj historiji nego Ju-
goslaviji, osim mozZda Albanije.
I da su naSu zemlju zaista oslo-
bodili Rusi, kako se dobija utisak
iz opisa konferencija u Jalti i u
Potsdamu, onda bi, zbog opisa
pokreta sovjetskih trupa i pobje-
da Crvene armije, prostor posve-
éen Jugoslaviji bio makar ravan
prostoru koji su dobile Madarska
ili Rumunjska. No posto smo za
razliku od Francuza uspjeli da se
oslobodimo sami, u ¢itavoj ovoj
historiji Raymonda Cartiera i u
opisu ratnih zbivanja, Jugoslavija
ostaje bijelo polje poput Antarti-
ka na geografskim kartama. Osim
beznadajnih detalja, svaki drugi
navod o Jugoslaviji u najmanju
ruku je bio neprecizan, ako ne i

veoma netaéan.

Ako nista drugo, autor je mogao
pokupiti podatke o ratnim zbiva-
njima na jugoslavenskom tlu iz
memoara Churchilla i pokusati
ih provjeriti. Da je samo naveo
ono $to tamo piSe, njegova histo-
rija u odnosu na nasu zemlju i
njen udio u ratu bili bi daleko
potpuniji. No onih nekoliko povr-
$nih navoda koje je Raymond



Cartier iznioc o Jugoslaviji ne
dokazuje toliko njegovo neznanje,
koliko totalnu nezainteresiranost.
Zbog toga dolazi u pitanje i isti-
nitost ona tri epiteta koje je on
na pocetku pripisao svome djelu.

dr. V. B. DEGAN

lvan D. Ocak:
Jugosloveni

u oktobru

Narodna knjiga,
- str. 367.

Beograd 1967,

Izu¢avanje i nauéna obrada uce-
Séa Jugoslovena u oktobarskoj
revoluciji i gradanskom ratu u
Rusiji (1917—21) datira od pre
desetak godina, upravo od pro-
slave 40-godiSnjice oktobarske
revolucije da bi u vreme obeleza-
vanja 50-godiSnjeg jubileja do-
stigla zapaZene rezultate; pojavilo
se viSe ¢lanaka, rasprava, saop-
Stenja i monografija na ruskom i
srpskohrvatskom jeziku.' Nekoliko
radova iz ove tematike napisao
je sovjetski istori¢ar Ivan D.
Oc¢ak, ¢iju knjigu u ovom mo-
mentu prikazujemo. Odmah na
pocetku valja reci da je pomenuta
knjiga rezultat dugogodisSnjeg ra-
da autora na izudavanju proble-
matike ue$ca Jugoslovena u
oktobarskoj revoluciji i gradan-
skom ratu u Rusiji (1917—21).
Delo je izdao Moskovski univerzi-
tet 1966. pod naslovom: Jugoslo-
venski internacionalisti u borbi
za pobedu sovjetske vlasti u
Rusiji (1917-—1921 godine), a veé
godinu dana kasnije, pojavilo se
i izdanje na srpskohrvatskom je-
ziku. Razlika izmedu izdanja sa-
stoji se u tome Sto srpskohrvatsko
izdanje ima glavu o jugosloven-
skim povratnicima u revolucio-
narnom pokretu u domovini
(317—341), koje nema u ruskom
izdanju; $to je rusko izdanje
snabdeveno nauénim aparatom, a
srpskohrvatsko ne; i $to je ovo

poslednje obogaceno brojnim i
vrednim ilustracijama.

Pisanju ove monografije pretho-
dio je, razume se, dugotrajan
istrazivacki rad autora u brojnim
i bogatim sovjetskim arhivima
(Moskva, Lenjingrad, Kijev, Har-
kov, Odesa, Lavov, TaSkent,
Irkutsk i dr.), studiranje litera-
ture kako one opSte o oktobar-
skoj revoluciji tako i tzv. specija-
listicke o uces$c¢u internacionalista
u revoluciji i gradanskom ratu.
Autoru je odliéno posluzila me-
moarska literatura (Nikola Gru-
lovi¢, Jugosloveni u ratu i okto-
barskoj revoluciji. Prosveta, Beo-
grad, 1962) i uspomene ucesnika
revolucionarnih dogadaja do kojih
je pisac dosao sopstvenim trudom,
kao i razgovori sa prezivelim
ucesnicima ili njihovim bliskim
srodnicima.

Ovakav heuristi¢ki rad urodio je
plodom; autor je prikupio brojan
i sadrZajan dokumentarni mate-
rijal. Sto se tite izvora i arhiv-
ske grade, primecujemo nedosta-
tak dokumenata jugoslovenske
provenijencije, za S$ta verovatno
ima objektivnih razloga.

Pisac u uvodu, postavljajuci
predmet knjige, kaze da se »u
ovom radu istrazuju dva sustin-
ska problema. Prvi se odnosi na
aktivnost mnogobrojnih revoluci-
cnarnih organizacija jugosloven-
skih ratnih zarobljenika u Rusiji
pre i posle velike oktobarske
socijalistiCke revolucije. Bitno
pitanje ovog problema je pita-
nje stvaranja i aktivnosti jugoslo-
venskih komunisti¢kih organiza-
cija na teritoriji Rusije, preko
kojih je boljSevicka partija sva-
kodnevno uticala na ogromnu
masu ratnih zarobljenika. Drugi
problem koji se razmatra u ovoj
monografiji, ti¢e se ucesta Jugo-
slovena u gradanskom ratu u
sastavu Crvene armije«. Iz ovoga,

1 Ovde pre svega mislimo na knjigu V.
V. Zclenjina, Jugosloveni pod zastavom
Oktobra. Mlado pokolenje, Beograd 1967,
i »Prilozi za istoriju socijalizmac«, broj
5, koji je u celosti posveden ovoj
fematici.

